
Assalamualaikum warahmatullahi wabarakatuh,
Salam Sejahtera, Salam Sarawakku Sayang dan
Salam Malaysia MADANI.

SALUTASI SEWAJARNYA

MUKADIMAH

Hadirin sekalian,

1.Alhamdulillah, bersyukur kita kepada ilahi,

kerana dengan limpah kurnianya kita semua
dapat berkumpul di Dewan Kenyalang yang
bertuah ini. Terlebih dahulu saya ingin
mengucapkan terima kasih kepada pihak
Maktab Rendah Sains MARA Kuching,
Sarawak kerana menjemput saya untuk
bersama-sama meraikan Kkejayaan pelajar-
pelajar dalam Majlis Penyampaian Anugerah
Pelajar Cemerlang SPM 2025.



Saya dimaklumkan seramai 22 orang penerima
Anugerah Cemerlang hadir bersama ibu/bapa
penjaga pada hari ini, bagi meraikan kejayaan
anak-anak. Tahniah saya ucapkan kepada
semua ibu bapa yang telah bertungkus lumus
bagi memastikan kejayaan ini dapat dikecapi

bersama.

Syabas dan tahniah juga saya ucapkan kepada
pengurusan maktab, para guru, dan
jawatankuasa penganjur yang bertungkus-
lumus memastikan majlis ini  berlangsung

dengan jayanya.

Dikesempatan ini juga saya ingin mengucapkan
tahniah kepada seluruh warga MRSM Kuching
yang telah mencatatkan gred purata maktab
sebanyak 2.635 dengan seramai 22 orang

memperoleh keputusan cemerlang .



Komitmen dan kerjasama semua pihak dalam
majlis ini membuktikan kebersamaan kita dalam
menyanjung tinggi usaha anak-anak Sarawak

yang telah mengukir kecemerlangan akademik.

Seterusnya tahniah juga saya ucapkan kepada 4
subjek yang turut menunjukkan peningkatan
GPS iaitu subjek Bahasa Melayu, Bahasa
Inggeris, Pendidikan Islam dan Pendidikan

Moral.

Semoga kejayaan ini dapat diteruskan pada
masa akan datang dan menjadi pemangkin
semangat untuk subjek-subjek lain mencipta

kejayaan.



USAHA MENIMBA ILMU

Tuan-tuan dan puan-puan sekalian,

/. Pendidikan MARA adalah satu usaha yang
berterusan berteraskan ilmu, teknologi dan nilai
keusahawanan untuk membangunkan insan

yang holistik serta seimbang.

8. MARA dan MRSM Kuching sentiasa berusaha
untuk menambahbaik mutu pendidikan dan
akademik di Sarawak melalui program-program
berimpak tinggi dan bertaraf global, yang
menggilap bakat, kepimpinan, dan
keusahawanan. Antaranya adalah Program
Usahawan Muda (PUM), Schoolwide Enrichment
Model (SEM), ULUL ALBAB, IGCSE dan STEM
EXCELLENCE.



10.

11.

Dalam hal ini, ruang yang amat besar telah
diberikan kepada seluruh anak-anak Bumiputera
dari segenap pelosok negeri Sarawak demi
melihat anak-anak kita mendapat pendidikan
yang berkualiti serta mampu berdiri sama tinggi
dan duduk sama rendah dengan negara-negara

maju di peringkat antarabangsa.

Sesungguhnya, pendidikan yang berkualiti akan
menghasilkan seorang insan yang holistik dan
mempunyai daya pemikiran bertaraf global serta
mampu menyumbang kembali kepada kemajuan

negeri Sarawak tercinta ini.

Tindakan proaktif daripada MARA dalam
memperkasa pendidikan anak-anak Bumiputera
telah terbukti dimana ramai Ansara dan
usahawan MARA telah berjaya meletakkan

nama dalam senarai usahawan berjaya dan ahli-



ahli akademik ternama sama ada peringkat

kebangsaan mahupun antarabangsa.

12. Rangka kurikulum institusi ini diadun kukuh bagi
memenuhi  aspirasi negara, sekali gus
menyumbang kepada lonjakan modal insan
berkualiti tinggi demi merealisasikan agenda

Sarawak Maju Makmur.

Hadirin dan hadirat yang saya hormati sekalian,

13. Memetik kata-kata Jacob Bronowski, seorang
ahli matematik dan pakar sejarah sains,
“Knowledge is an unending adventure at the
edge of uncertainty”. Oleh itu, kepada generasi
pewaris kepimpinan masa hadapan Sarawak,
anda perlulah mempunyai jiwa yang besar dan
sentiasa meneroka ilmu-ilmu baru yang akan
menjadi satu sumber transformasi kepada
pembangunan negara dan negeri Sarawak suatu

hari nanti.



14.

15.

10.

Kita amat yakin bahawa pemikiran yang tidak
diasah dengan pengalaman, adab, dan adaptasi
pasca-persekolahan akan menjadi jumud, beku,
dan culas untuk mentransformasikan diri ke arah

yang lebih baik.

Oleh itu, anak-anak pelajar semua hendaklah
sentiasa merancang dengan baik hala tuju
akademik dan kerjaya masing-masing supaya
kita sentiasa beradaptasi dengan kehendak dan

keperluan semasa dunia.

Fokuskan visi dan misi anak-anak sejauh
mungkin. Sama ada menyambung pengajian ke
peringkat Sarjana dan Doktor Falsafah,
memegang gelaran profesional, menjawat
jawatan strategik dalam memajukan koridor
ekonomi Sarawak, atau bergelar usahawan
global. Insya-Allah, kebijaksanaan mencatur
langkah hari ini akan membawa anak-anak

semua ke satu masa hadapan yang unggul.



17.

18.

19.

Kita sering diingatkan dengan semangat “Agi
ldup, Agi Ngelaban”. Semangat ini menunjukkan
betapa usaha dan semangat juang yang kental

amat penting dalam mencapai misi utama kita.

Oleh itu, dengan semangat ini, jangan la kita
mengaku kalah sebelum berperang, janganlah
kKita mundur sebelum bertempur. Marilah kita
bersama-sama memperkasa dan
membangunkan kualiti hidup dan taraf
pendidikan kita agar pewaris yang akan mewarisi
kepimpinan akan datang merupakan insan yang
unggul pemikiran, unggul personaliti dan unggul

adabnya.

Kepada semua penerima anugerah dan
sumbangan YPM pada hari ini, saya ucapkan
syabas dan tahniah atas pencapaian yang

cemerlang ini! Jadikan pencapaian ini sebuah



batu loncatan untuk cabaran yang lebih besar di

luar sana.

20. Jangan sesekali leka atau berpeluk tubuh. Kita
hidup dalam arus pembangunan dunia yang
bergerak laju dan ia menuntut kita untuk sentiasa
beradaptasi dengan cepat. Teruskan usaha

untuk meneroka ilmu baru tanpa sempadan.

PENUTUP

Tuan-tuan dan puan-puan yang dihormati

sekalian,

21. Pencapaian yang amat membanggakan pada
hari ini bukanlah usaha satu individu sahaja. la
melibatkan seluruh ekosistem pendidikan di
MRSM Kuching ini.

22. Saya ingin mengambil kesempatan ini untuk

mengucapkan tahniah kepada para ibu bapa



yang membesarkan, mendidik, dan mendoakan
anak-anak ini tanpa jemu sehingga menjadi

kebanggaan keluarga.

23. Tidak dilupakan juga kepada warga pendidik
yang menjadi tulang belakang dan penggerak
utama kejayaan anak-anak pelajar kita. Terima
kasih cikgu kerana meneruskan khidmat bakti
kalian demi melihat kemenjadian anak-anak

pelajar kita.

24. Tugas ini bukanlah satu tugas yang mudah,
lanya adalah amanah yang besar serta
memerlukan pengorbanan tanpa henti sehingga
keperluan anak-anak pelajar lebih diutamakan

berbanding keperluan anak sendiri.

25. Akhir kata, terima kasih sekali lagi kepada
seluruh warga MRSM Kuching, Sarawak atas
penganjuran majlis yang penuh tertib dan meriah

ini. Marilah kita bersama-sama berdoa agar



usaha murni ini diberkati, dan anak-anak ini terus
dilindungi serta dipandu menjadi modal insan
yang bakal memartabatkan keluarga, bangsa,

dan tanah air tercinta.

Dengan lafaz  Bismillahirrahmanirrahim saya
merasmikan Majlis Penyampaian Anugerah Pelajar
Cemerlang SPM 2025 MRSM Kuching.

Sekian ucapan saya, Wabillahi taufig wal hidayah.

Wasalamualaikum warahmatullahi wabaraktuh.



